
Jismoniy tarbiya va sport sohasi samaradorligini oshirishda fiziologik, 

pedagogik-psixologik yondashuvlar va fanlararo integratsiyalashuv 

masalalari 
  

Respublika ilmiy-amaliy konferensiya             Aprel, 2024 

199 

KOMPETENSIYAVIY YONDOSHUV ASOSIDA MAKTABGACHA 

YOSHDAGI BOLALARNI JISMONIY TARBIYAGA YO`NALTIRISH 

METODIKASI 

 

T.U. Zufarov. 

CHDPU katta o`qituvchisi 

G.T.Mirzabekova 

CHDPU 2-kurs magistranti 

M.A. Xamzayeva 

ChDPU Jismoniy madaniyat HQS 23/1guruh talabasi 

 

Annotatsiya. Ushbu maqolada tarbiyalanuvchilarni kompetensiyaviy yondoshuv 

asosida jismoniy tarbiyaga yo`naltirish metodikasi bo`yicha ko`rsatma va takliflar 

mavjud. 

Kalit so`zlar: Yo`nalish, sifat, kompetensiya, tarbiyalanuvchi, mukammallik, 

mahsuldorlik, rivojlanish. 

Hozirgi kunda maktabgacha ta’lim tarbiyalanuvchilarning aqliy va jismoniy 

sifatlarini rivojlantirish jamiyatda sog`lom avlodni voyaga yetkazish asosiy shart 

maqsad deb qaralmoqda.     

Aytish joizki Respublikamizda bu sohada bir qancha tayanch kompetensiyalarni 

shakllantirish, ta’limiy innovatsiyalarga moslashuvchan va jamiyatning zamonaviy 

talablariga javob beradigan tarbiyalanuvchilarni shaxsini tarbiyalshga doir qator 

yuksak ishlar amalga oshirilmoqda. Tarbiyalanuvchilarni tayanch kompetensiyalarini 

rivojlantirish orqali ta’lim muassalarida olingan bilimlarning real hayotiy vaziyatlarda 

qo`llashning eng oqilona usul va yo`llarini ishlab chiqish zarurati tobora ortib 

bormoqda. Mamlakatimizda maktabgacha, umumiy o`rta va oliy ta’lim sifatini 

oshirish, yoshlarning ma;nan yetuk va jismonan barkamol shaxs sifatida voyaga 

yetishni ta’minlash borasida amalga oshiriladigan ishlar, davlat va jamiyat ravnaqi va 

xalq faravonligi uchun qaratilgan.  

Bu borada yurtboshimiz Sh.M.Mirziyoyev 2019 yilning 19 mart kuni yoshlarga 

etiborni kuchaytirish, yosh o`sib kelayotgan avlodni madaniyat, san’at, jismoniy 

tarbiya va sportga keng jalb etish, ularda axborot texnologiyalaridan to`g`ri foydalanish 

ko`nikmasini shakllantirish, yoshlar o`rtasida kitobxonlikni targ`ib qilish, xotin-qizlar 

bandligini ta’minlash masalalariga bag`ishlangan videoselektorida 5 ta muhim 

tashabbusni ilgari surgan edi. Mazkur tashabbus yoshlarni qobiliyani namoyon 

qilishlari uchun shart sharoitlar yaratadi.    

Tarbiyalanuvchilarni kompetensiyaviy yondoshuv asosida jismoniy tarbiyaga 

yo`naltirish metodikasi quyidagilardan iborat: salomatlik va jismoniy barkamollik 

qadriyatlaridan xabardorlikni yuqori darajasi, muntazam jismoniy tarbiya va sportga 

bo`lgan ehtiyoj, maxsus bilimlar, jismoniy yutuqlarni ta’minlaydi. Kompetensiya 

ko`rsatkichlari esa:  

-ta’limiy, tarbiyaviy, sog‘lomlashtiruvchilik darajasi;  

-aqliy va jismoniy tayyorgarlik;  

-ob’ektiv va sub’ektiv yuqori yutuqlari;  

-jihoz, vosita va usullardan ijodiy va ijobiy foydalanishlar kiradi.  

Bu tarbiyalanuvchilarni maksimal darajada tarbiyalash, takomillashtirish uchun 

kompetensiyaviy metod va tamoyillardan unumli foydalanish zaruratini tug`diradi.   

Natijada maktabgacha ta’lim bolaning tayanch kompetensiyalarini rivojlantirish 

uchun asos bo‘lib xizmat qiladi.U ta’limning keyingi bosqichlarida, shuningdek, butun 

hayoti davomida rivojlanib boradi.Davlat o‘quv dasturi kompetensiyaviy yondashuvga 

asoslangan. Bu maktabgacha ta’lim va tarbiya jarayonida bolalar faoliyatining turli-

tuman turlarida shakllanadigan kompetensiyalarni rivojlantirishga qaratilgan. 

Kompetensiya – bolaning bilim, ko‘nikma, malaka va qadriyatlari majmuidir. 

Kompetentli bola o‘z bilim, ko‘nikma va malakalarini har qanday vaziyatda 

safarbar qilishi va qo‘llashi, o‘z maqsadiga erishishi va rivojlanishning har bir 

bosqichida yoshiga mos keladigan vazifalarni hal qilishi mumkin. 

Maktabgacha yoshdagi bolalarga ta’lim berishda kompetensiyaviy yondashuv 

bolalarning bilish bilan bog‘liq bo‘lgan ehtiyojlari, muammolar va imkoniyatlarga 

samarali javob berish qobiliyatini shakllantirish, axloqiy me'yorlar va qadriyatlarni 

rivojlantirish, boshqa insonlar bilan muloqot qilish, shaxsiy ("Men" konsepsiyasi) ni 

shakllantirishni o‘z ichiga oladi.  

Metod deganda, ta’limda maqsadga erishish, masalalarini hal qilish yo’llari, 

usullari tushuniladi. O`qitish metodi tarbibida usullar alohida ajralib turadi. Usul-

metodning unsure bo`lib, uning tarkibiy qismi, metodni amalga oshirishda bir 

marttagina qo`llanadi va alohida qadam hisoblanadi.  

O`qitish metodi- murakkab, ko`p qirrali, ko`p sifatga ega bo`lgan ta’limdir. 

O`qitish metodida o`qitishning ob`ektiv qonuniyatlari, maqsadlari, mazmunu, 

tamoyillari, shakllari o`z aksini topadi. Metodlar boshqa didaktik kategoriyalarga 

bog`liq va biri boshqalarini taqozo qiladi, ya’ni o`qitishning maqsadi, mazmuni, shakli 

hosilasi sifatida metodlar didaktik kategoriyalarga aks ta’sir ko`rsatadi.  

O`rganilish natijasida shuni aytib o`tish joizki, Tarbiyalanuvchilarni tayanch 

kompetensiyalarini rivojlantirish orqali ta’lim muassalarida olingan bilimlarning real 

hayotiy vaziyatlarda qo`llashda yo`riqchi hamda tarbiyalanuvchilar o`rtasidagi 

hamkorlikni va mustaqil-ijodiy munosabatlarni rivojlantirish va mustahkamlashni 

amalga oshirish muhim poydevori sanaladi.  

